
Datblygu Ymwybodaeth Emosiynol a Gwrando
DYEG

Cysylltu ag eraill

1 awr
Creu amgylchedd dysgu diogel a chadarnhaol 
trwy gytuno ar reolau sylfaenol i’r wers.

Mae’r wers hon yn greadigol ac mae’n bosibl y bydd angen mwy nag un sesiwn. 
(Gallech ofyn i’ch cangen leol o’r Samariaid eich cynorthwyo â’r sesiwn hon).

Yn y wers hon byddwn yn dysgu:

	 am y cymorth sydd ar gael

	 sut i gael gafael ar gymorth a’i dderbyn pan gaiff ei gynnig

	 ystyried canlyniadau posibl o wahanol ddewisiadau

	 gwneud y dewisiadau iawn ynghylch ceisio a derbyn cymorth

	 herio’r stigma neu bryder sy’n gysylltiedig â gofyn am gymorth neu ei dderbyn 

	 ystyried buddion neu beryglon gofyn am gymorth.

Adnoddau
	 darnau mawr o bapur ac ysgrifbinnau
	 clipiau hysbysebion y Samariaid – bwyty, ysgol
	 taflen gwybodaeth y Samariaid 
	 clip fideo: “Gelli di Ymdopi”
	 (cyfarpar recordio a ffilmio – ar gyfer gweithgaredd estyn posibl)
	� gwefannau – nspcc.org.uk;  breathingspacescotland.co.uk; childline.org, beatbullying.org, 

youngminds.org.uk; nshn.co.uk

Gweithgaredd
1.	� Gwyliwch un neu ddau o glipiau’r Samariaid.

2.	 Gofynnwch i’r myfyrwyr feddwl am ba neges mae hysbyseb y Samariaid yn ceisio ei chyfleu.

3.	 Nodwch mewn ysgrifen y negeseuon allweddol mae’r myfyrwyr yn eu hadrodd yn ôl

4.	� Cynhwyswch: Peryglon gofyn am gymorth a pheidio â gofyn, pwysigrwydd gofyn am gymorth, 
gwahanol strategaethau ar gyfer ceisio cymorth a chefnogaeth.

5.	� Darparwch adnoddau i’r myfyrwyr chwilio am wybodaeth ynghylch ble a sut i gael gafael ar 
gefnogaeth.

6.	� Mewn grwpiau bach, mae’r myfyrwyr yn creu hysbyseb neu’n datblygu cyfweliad, y gellid ei 
recordio neu ei ffilmio, i annog myfyrwyr eraill o’u hoed i geisio cymorth os oes arnyn nhw ei 
angen.

7.	� Caniatewch ddigon o amser ar gyfer cynllunio a chreu syniadau.

8.	� Ail sesiwn bosibl: Rhannwch syniadau, dangoswch / chwaraewch y recordiadau a rhowch 
adborth.

Gwnewch yn siŵr bod y bobl ifanc yn gwybod pa gefnogaeth 
sydd ar gael a sut i gael gafael ar y gefnogaeth hon.

Ymarfer arall: Gofynnwch i’r myfyrwyr gynhyrchu poster yn hyrwyddo ymddygiad ceisio cymorth sy’n 
herio’r stigma ynghylch gofyn am gymorth pan mae ei angen. Dylai’r poster esbonio pwysigrwydd 
siarad a sut y gall helpu. Dylai restru manylion cyswllt pobl a fydd o bosibl yn gallu helpu.

Myfyrio
Beth ydyn ni wedi’i ddysgu am fuddion a pheryglon gofyn am gymorth?

Sut ydyn ni mewn sefyllfa well i ymdopi â gofyn am gymorth?

Gwnewch yn siŵr bod y myfyrwyr yn gwybod bod yna leoedd lle gallant fynd i gael cymorth a sut i 
gysylltu â nhw.

Os gwelwch yn dda, anfonwch unrhyw enghreifftiau da o bosteri neu hysbysebion atom, oherwydd 
gallem eu rhannu gydag ysgolion eraill.


